
Татарстан Республикасы Буа муниципаль  
районы Советы депутаты статусы турындагы  
нигезләмәгә үзгәрешләр кертү хакында 

 
«Россия Федерациясендә җирле үзидарә оештыруның гомуми принциплары 

турында» 2003 елның 06 октябрендәге  131-ФЗ номерлы, «Россия Федерациясендә 
муниципаль хезмәт турында» 2007 елның 02 мартындагы 25-ФЗ номерлы Федераль 
законнар нигезендә, муниципаль норматив хокукый актны законнарга туры китерү 
максатыннан, Татарстан Республикасы Буа муниципаль районы Советы 

 
                                                      КАРАР КАБУЛ ИТТЕ: 
 

1. «Татарстан Республикасы Буа муниципаль районы Советы депутаты статусы 
турындагы нигезләмәне раслау хакында» 2020 елның 30 декабрендәге 8-6 номерлы 
Татарстан Республикасы Буа муниципаль районы Советы карары белән расланган 
Татарстан Республикасы Буа муниципаль районы Советы депутаты статусы турындагы 
нигезләмәгә (23.04.2021ел 2-11 номерлы карар редакциясендә) түбәндәге үзгәрешләрне 
һәм өстәмәләрне кертергә: 

1.1.  10 статья: 
1 пункт 8 пунктчаны төшереп калдырырга.»; 
9нчы  пунктчаны 8нче  пунктча дип санарга; 
түбәндәге редакциядә 3 пункт өстәргә: 
«3. Татарстан Республикасы Буа муниципаль районы Советының даими нигездә үз 

вәкаләтләрен гамәлгә ашыручы депутаты, депутат булып сайланган, аңа вакантлы 
депутат мандатын тапшырган яисә даими нигездә вәкаләтләрне гамәлгә ашыруны 
туктаткан көннән алып дүрт ай эчендә, шулай ук белешмәләр (хисап чоры) тапшыру 
алдыннан узган һәр ел эчендә, «Дәүләт вазыйфаларын биләүче затлар һәм аларның 
керемнәренә башка затлар чыгымнарының туры килүен тикшереп тору турында» 2012 
елның 3 декабрендәге 230-ФЗ номерлы Федераль законның 3 статьясындагы 1 өлешендә 
каралган алыш-бирешләрнең хисап чоры дәвамында башкарылган очракта, үз 
керемнәре, чыгымнары, мөлкәте һәм мөлкәти характердагы йөкләмәләре турында, шулай 
ук үз хатынын (ирен) һәм балигъ булмаган балаларының керемнәре, чыгымнары, мөлкәте 
һәм мөлкәти характердагы йөкләмәләре турында белешмәләр тапшыра. Хисап чорында 
мондый алыш-бирешләр башкарылмаган очракта, күрсәтелгән зат бу хакта Татарстан 
Республикасы законы белән билгеләнгән тәртиптә Татарстан Республикасы 
Президентына хәбәр итә.». 

2. Әлеге карар Татарстан Республикасының рәсми хокукый мәгълүмат порталында 
http://pravo.tatarstan.ru/ адресы буенча рәсми басылып чыккан көннән законлы көченә 
керә, шулай ук Татарстан Республикасы муниципаль берәмлекләре Порталында 
Интернет мәгълүмат-телекоммуникация челтәрендә http://buinsk.tatarstan.ru адресы 
буенча урнаштырылырга тиеш. 

3. Әлеге карарның үтәлешен тикшереп торуны үз өстемдә калдырам. 
 

 
Буа муниципаль районы  
Башлыгы, Совет рәисе                                                    Р.Р. Камартдинов 

Буа шәһәре 


